
Հայաստանի Հանրապետության կառավարության 2011 թվականի հունիսի 23-ի N 879-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ Նախագիծ) առնչությամբ շահագրգիռ պետական մարմինների կողմից ներկայացված առաջարկությունների վերաբերյալ
	1.ՀՀ ֆինանսների նախարարություն
	02.05.2024թ.

	
	№ 01/34-1/8875-2024

	Նախագծով առաջարկվում է լրացում կատարել ՀՀ կառավարության 2011 թվականի հունիսի 23-ի՝  «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» N 879-Ն որոշման մեջ (այսուհետ՝ Որոշում): 
	Նախագծի տեղեկանք-հիմնավորման համաձայն՝ Նախագծի ընդունումը պայմանավորված է ՀՀ սահմանային որոշ հատվածների նոր և գոյություն ունեցող բնագծերում զորքերի տեղակայման և մարտական հերթապահության իրականացման համար անհրաժեշտ կոմունալ-կենցաղային պայմանների հրատապ ապահովման անհրաժեշտությամբ։ 
	Նախագծով, մասնավորապես, նախատեսվում է Որոշման 3-րդ կետով հաստատված՝ գործող գներով շինարարական աշխատանքների արժեքի հաշվարկման կարգի «12. Նեղվածքի պայմաններում աշխատանքների իրականացման ծախսեր» գլուխը լրացնել 28.1 կետով՝ հետևյալ բովանդակությամբ. առաջնագծում կամ առաջնագծին հարող տարածքներում շինարարության աշխատանքների իրականացման դեպքում  աշխատուժի և մեքենա-մեխանիզմների նկատմամբ կիրառել 1.25 գործակից: Այդ կապակցությամբ հայտնում ենք, որ նշված գործակցի չափի որոշման սկզբունքը բավարար հիմնավորված չէ:
	Նմանօրինակ առաջարկության ընդունումը, ըստ Նախագծի տեղեկանք-հիմնավորման, նպատակաուղղված է ՀՀ պաշտպանության նախարարության կարիքների համար ձեռքբերվող շինարարական աշխատանքների կատարման գրավչության բարձրացմանը, այլ կերպ՝ պետության կարիքների համար կազմակերպվող գնման գործընթացներին շինարարական կազմակերպությունների մասնակցության խրախուսմանը:
	Ակնհայտ է, որ Նախագծի ընդունումը կառաջացնի ՀՀ պետական բյուջեից լրացուցիչ միջոցների հատկացման անհրաժեշտություն, որի չափը գնահատված չէ և այն հնարավոր չէ համադրել առկա հարկաբյուջետային շրջանակների ու հնարավորությունների հետ, որի արդյունքում կարող են ձևավորվել ՀՀ պետական բյուջեի համար զգալի ֆիսկալ ռիսկեր: 
[bookmark: _GoBack]	Ելնելով վերոգրյալից՝ Նախագծի վերաբերյալ դիրքորոշում հնարավոր է հայտնել Նախագծի ընդունմամբ պայմանավորված անհրաժեշտ ծախսերի գծով հաշվարկներով հիմնավորված ֆինանսական գնահատականի և վերոհիշյալ գործակցի որոշման սկզբունքի վերաբերյալ հիմնավորման առկայության պարագայում: 
	Միաժամանակ, Նախագծի վերաբերյալ ունենք խմբագրական բնույթի առաջարկություն, այն է՝ նկատի ունենալով Նախագծի բովանդակությունը, Նախագծի վերնագրում «փոփոխություններ և լրացումներ» բառերն անհրաժեշտ է փոխարինել «լրացում» բառով:

	Ընդունվել է` Նախագծին կից հիմնավորումը խմբագրվել է: 





















































Ընդունվել է, Նախագծին կից հիմնավորման մեջ ներկայացվել է պարզաբանում:


















Ընդունվել է:


	1.ՀՀ արդարադատության նախարարություն
	«06» մայիսի 2024թ.

	
	N/27.0.01/17628-2024

	1. «Հայաստանի Հանրապետության կառավարության 2011 թվականի հունիսի 23-ի N879-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն անհրաժեշտ է համապատասխանեցնել Նախագծի բովանդակությանը: Մասնավորապես, Նախագծով նախատեսվում է լրացում կատարել Հայաստանի Հանրապետության կառավարության 2011 թվականի հունիսի 23-ի N879-Ն որոշման (այսուհետ՝ Որոշում) մեջ, սակայն վերնագրում նշված է «փոփոխություններ և լրացումներ կատարելու մասին»:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
1. Նախագծի նախաբանում «օրենքի» բառերից առաջ առաջարկում ենք հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումը: 
Միաժամանակ, Նախագծի նախաբանում անհրաժեշտ է հստակ հղում կատարել «Քաղաքաշինության մասին» օրենքի 10-րդ հոդվածի այն դրույթին, որը վերաբերելի է Նախագծին:
1. Նախագծի 1-ին կետի 1-ին ենթակետն առաջարկում ենք շարադրել որպես 1-ին կետի շարունակություն: Միաժամանակ, «կարգի «12. Նեղվածքի պայմաններում աշխատանքների իրականացման ծախսեր» գլուխը լրացնել 28.1 կետով» բառերն անհրաժեշտ է փոխարինել «կարգում 28-րդ կետից հետո լրացնել նոր՝ 28.1-ին կետ հետևյալ բովանդակությամբ» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 3-րդ մասի կարգավորումը:
1. Նախագծի 1-ին կետով նախատեսվում է Որոշման N 8 Հավելվածում 28-րդ կետից հետո լրացնել նոր՝ 28.1-ին կետ հետևյալ բովանդակությամբ.
 «28.1. Առաջնագծում կամ առաջնագծին հարող տարածքներում շինարարության աշխատանքների իրականացման դեպքում  աշխատուժի և մեքենա մեխանիզմների նկատմամբ կիրառել 1.25 գործակից:»
Նշված լրացման կապակցությամբ հարկ ենք համարում նշել հետևյալը.
Նախագծին կից ներկայացված հիմնավորման (այսուհետ՝ Հիմնավորում) համաձայն՝ «Գնման գործընթացների հաճախակի չկայացման, ինչպես նաև ՀՀ պաշտպանության նախարարության պատվիրակմամբ իրականացվող աշխատանքների գերակշիռ մաս կազմող, առաջնագծի կամ առաջնագծին հարող տարածքներում, շինարարական աշխատանքների կազմակերպման ընթացքում առաջացող դժվարությունները հետևյալն են`
ա) աշխատուժի և շինարարական տեխնիկայի հավաքը շինարարական հրապարակում կազմակերպվում է դժվարությամբ` ՀՀ սահմանին մոտ լինելու հանգամանքով պայմանավորված,
բ) շինարարական նյութերի և պատրաստվածքների ներկրումներն առաջացնում են դժվարություններ, քանի որ առաջնագիծը կամ առաջնագծին հարող տարածքները գտնվում են շինարարական նյութերի հանքերից և ձեռքբերման տնտեսական գոտիներից բավականին հեռու, մասնավորապես` B25 դասի բետոնը  շինհարպարակում արտադրելու համար, պահանջվող բաղադրիչ հանքանյութերի, տվյալ տարածքներում գոյություն չունենալու (խիճ, ավազ, ցեմենտ, ջուր) հանգամանքով պայմանավորված, նշված նյութերը ձեռք են բերվում և ներկրվում շինհրապարակներ ՀՀ այլ մարզերից, որոնք զգալի թանկացնում են շինարարության վերջնական արժեքները,
գ) հակառակորդի կողմից հաճախակի սանձազերծվող սահմանային վտանգավոր իրավիճակներով պայմանավորված` շինտեխնիկան և աշխատուժը հեռացվում է դեպի թիկունք՝ մինչև վտանգի չեզոքանալը և այդ ժամանակահատվածում կապալառուն կրում է չնախատեսված ֆինասական կորուստներ` հարկադիր պարապուրդի, աշխատանքների կատարման ժամակացույցից շեղման, շինարարության վերակազմակերպման, շինարարական տեխնիկայի և պահեստավորված շիննյութերի ֆիզիկական վնասների, ոչնչացման, որոշ դեպքերում նաև առգրավման և այլնի տեսքով:
Հիմք ընդունելով այն սահմանումը, որը կիրառելի է Հայաստանի Սովետական Սոցիալիստական Հանրապետության 1985 թվականի շինարարության վերանորոգման միավորի արժեքների ժողովածուի 3-րդ հատորի 23-րդ գլխի 7-րդ կետի գ) ենթակետով, այն է`
-շինարարության արտադրության աշխատանքների ծախսերի հաշվարկման ժողովածուով նախատեսված շահագործվող շենքերում, գործող արտադրամասերում բարձր ջերմաստիճանային պայմանների, գազերի, ծխի և նման պայմանների աշխատավարձի, մեքենամեխանիզմների ծախսերի նորմաների վրա կիրառվում է 1.25 գործակից` գործող արտադրամասերում աշխատանքի համար վնասակար, ինչպես նաև աշխատանքի փակ տարածքներում` վայրում, 40˚C ջերմաստիճանից բարձր պայմաններում աշխատանքի արտադրության դեպքում, ուստի սույն որոշմամբ առաջարկվում է` հաշվի առնելով ներկայացված իրավիճակներն ու խնդիրները, Հայաստանի Հանրապետության կառավարության 2011 թվականի հունիսի 23-ի «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» N 879-Ն որոշման 3-րդ կետով հաստատված՝ գործող գներով շինարարական աշխատանքների արժեքի հաշվարկման կարգում կատարել նմանատիպ ցուցանիշով հետևյալ լրացումը՝
 «28.1. Առաջնագծում կամ առաջնագծին հարող տարածքներում շինարարության աշխատանքների իրականացման դեպքում աշխատուժի և մեքենա մեխանիզմների նկատմամբ կիրառել 1.25 գործակից:»:
Այս առումով հարկ է նկատել, որ Հիմնավորմամբ մատնանշված իրավիճակն ու խնդիրներն էապես տարբերվում են նույն հիմնավորման 3-րդ կետով նշված Հայաստանի Սովետական Սոցիալիստական Հանրապետության 1985 թվականի շինարարության վերանորոգման միավորի արժեքների ժողովածուի 3-րդ հատորի 23-րդ գլխի 7-րդ կետի գ) ենթակետով սահմանված  իրավիճակներից, որոնց դեպքում Նախագծով նախատեսվում է կիրառել 1.25 գործակիցը:
Միաժամանակ, եթե Որոշման N 8 Հավելվածի նոր լրացվող 28.1-ին կետում նշված 1,25 գործակիցը վերաբերում է Որոշման N 8 Հավելվածի 28-րդ կետում նշված EPEP - 85 ժողովածուի մեջ ներառված համապատասխան գործակցին, ապա առաջարկում ենք 28.1-ին կետում նշված գործակցի մասով հղում կատարել 28-րդ կետին:
 Հիմնավորման 6-րդ կետի համաձայն՝ Նախագծի ընդունումը ՀՀ 2024 թվականի պետական բյուջեի տարեկան եկամուտների և ծախսերի փոփոխությունների չի հանգեցնում: Սակայն շինարարության աշխատանքների իրականացման դեպքում աշխատուժի և մեքենա մեխանիզմների նկատմամբ 1.25 գործակցի կիրառումը ինքնին ենթադրում է պետական բյուջեի տարեկան ծախսերի ավելացում:
Ելնելով վերոգրյալից, գտնում ենք, որ Հիմնավորումը պետական բյուջեի ծախսերի մասով լրամշակման կարիք ունի: Բացի այդ, նշված հանգամանքը հաշվի առնելով Նախագիծն անհրաժեշտ է ներկայացնել նաև Հայաստանի Հանրապետության ֆինանսների նախարարության համաձայնեցմանը:

	Ընդունվել է` Նախագծի վերնագիրը խմբագրվել է: 
























Ընդունվել է` Նախագծի նախաբանը խմբագրվել է: 




Ընդունվել է Օրենքի հղումը հանվել է:





Ընդունվել է` Նախագծի 1-ին կետը խմբագրվել է: 













Ընդունվել է` Նախագծի 1-ին և Հիմնավորման 6-րդ կետերը խմբագրվել են: 



	ՀՀ քաղաքաշինության կոմիտե 
	19.04.2024թ.

	
	№ Մ-7921-2024

	«Հայաստանի Հանրապետության կառավարության 2011 թվականի հունիսի 23-ի                            N 879-Ն որոշման մեջ փոփոխություններ և լրացումներ կատարելու մասին»                                         ՀՀ կառավարության որոշման նախագծի (այսուհետ՝ Նախագիծ) վերաբերյալ                                     ՀՀ քաղաքաշինության կոմիտեն առարկություններ չունի:
Միաժամանակ, եթե հնարավոր է, առաջարկվում է հստակեցնել Նախագծի 1-ին կետի 1-ին ենթակետի «առաջնագծին հարող տարածքներում» բառերը՝ նշելով այդ տարածքների բնութագրական չափորոշիչները:
	Ընդունվել է` Նախագծի 1-ին կետը խմբագրվել է, հիմնավորման մեջ ներկայացվել է պաշտպանական դիրքերի և շրջանների համակարգի հիմքը: 




